
JAMIYATLARIDA 
KONSOLIDATSIYALASHGAN 

MOLIYAVIY HOLAT 
TO‘G‘RISIDA HISOBOT 

TUZISHNING BOSQICHLARI
Eshonqulov Azamat Abdiraximovich

Iqtisodiyot fanlari falsafa doktori, Toshkent davlat iqtisodiyot universiteti 
“Buxgalteriya hisobi va hisoboti” kafedrasi katta o‘qituvchisi

Annotatsiya: Ushbu maqolada aksiyadorlik jamiyatlarida moliyaviy hisobotlarini xalqaro standartlar asosida konsolidat-
siyalashgan holda tuzishning nazariy, tashkiliy hamda uslubiy jihatlari ochib berilgan. Konsolidatsiyalashgan shaklda 
moliyaviy holat to‘g‘risidagi hisobot, konsolidatsiyalashgan foyda va zararlar hamda jami daromad to‘g‘risidagi hisobotni 
xalqaro standartlar asosida tuzish asoslangan.

Kalit so‘zlar: konsolidatsiyalashgan, bosh korxona, sho‘ba korxona, sof aktivlar, gudvill.
Abstract: This article reveals the theoretical, organizational and methodological aspects of consolidated financial state-
ments of joint-stock companies based on international standards. The consolidated statement of financial position, con-
solidated profit and loss and total income statement is based on international standards.

Key words: consolidated, parent company, subsidiary, net assets, goodwill.
Аннотация: В данной статье раскрываются теоретические, организационные и методологические аспекты кон-
солидированной финансовой отчетности акционерных обществ на основе международных стандартов. Консо-
лидированный отчет о финансовом положении, консолидированный отчет о прибылях и убытках и совокупном 
прибылях и убытках основан на международных стандартах.

Ключевые слова: консолидированная компания, материнская компания, дочерняя компания, чистые активы, 
гудвил.

K I R I S H
Mamlakatimizda konsolidatsiyalashgan moliyaviy hisobotlarni milliy standartdan xalqaro standartlarga 

transformatsiya qilish 2015-yildan yo‘lga qo‘yilgan bo‘lsada, 2021-yildan boshlab konsolidatsiyalashgan moli-
yaviy hisobotlarni xalqaro standartlar asosida majburiy tartibda yuritish lozimligi belgilab berilgan. Shunga 
muvofiq, bugungi kunda yirik subyektlarda, shuningdek aksiyadorlik jamiyatlari moliyaviy hisobotlarni xalqaro 
standartlar asosida konsolidatsiyalashgan shaklda tuzish va uni tashqi foydalanuvchilarga taqdim etish xorijiy 
investorlarning ulushini oshirish va moliyaviy hisobotlarning shaffofligini ta’minlashga xizmat qiladi. Shundan 
kelib chiqqan holda, aksiyadorlik jamiyatlarida moliyaviy hisobotning xalqaro standartlari asosida konsolidatsi-
yalashgan moliyaviy hisobotlarni tuzishni takomillashtirish hamda samaradorligini oshirish bo‘yicha ilmiy izlan-
ishlarni olib borish va takomillashtirish zarur.

Bu bo‘yicha O‘zbekiston Respublikasi Prezidentining 2020-yil 24-fevraldagi 4611-sonli “Moliyaviy hisobot-
ning xalqaro standartlariga o‘tish bo‘yicha qo‘shimcha chora-tadbirlar to‘g‘risida”gi qarorida [1] moliyaviy hiso-
botning xalqaro standartlariga o‘tishni jadallashtirish, xorijiy investorlarni zarur ma’lumotlar bilan ta’minlash 
va xalqaro moliya fond birjalariga yani, dunyo kapital bozorlariga kirish imkoniyatlarini kengaytirish, hisob va 
audit sohalari mutaxassislarini xalqaro standartlarga binoan bilim va ko‘nikmalarini oshirib, xalqaro standar-
tlar bo‘yicha tayyorlash tizimini takomillashtirish masalalariga yaqqol misol bo‘la oladi. Ushbu qarorda bundan 
tashqari 2021-yil 1-yanvardan boshlab moliyaviy hisobotning xalqaro standartlari asosida buxgalteriya hisobi 
yuritilishini tashkil etishi hamda moliyaviy hisobotni ixtiyoriy ravishda xalqaro standartlarga muvofiq tayyorlay-
digan tijorat banklari, aksiyadorlik jamiyatlari, sug‘urta tashkilotlari va yirik soliq to‘lovchilar toifasiga kiritilgan 
yuridik shaxslar tadbirkorlik subyektlari buxgalteriya hisobining milliy standartlari bo‘yicha moliyaviy hisobot 
taqdim etishdan ozod etilishi belgilab qo‘yilgan. Bu jarayon yurtimizda xalqaro standartlarga o‘tishdagi asosiy 
qadamlardan biri bo‘ldi desak mubolag‘a bo‘lmaydi.

A D A B I Y O T L A R  S H A R H I
Konsolidatsiyalashgan moliyaviy hisobotni tuzish bo‘yicha xorijlik iqtisodchi olimlar ham ilmiy tadqiqotlarni 

olib borishgan. Ular jumlasiga S.V.Moderov o‘zining dissertatsiyasida konsolidatsiyalashgan moliyaviy hiso-
botning paydo bo‘lishi, AQSHda sanoat inqilobi boshlanishi bilan bog‘liqligi to‘g‘risida ta’kidlab o‘tgan [2]. Ushbu 
olim izlanishi korporatsiyalar o‘rtasidagi munosabatlarni tartibga solish bo‘yicha qonunchilikka o‘zgartirish 
kiritilishiga olib keldi, natijada xolding tuzilmalarini tashkil etishga imkoniyat yaratildi. Professor Ya.V.Sokolov 
“moliyaviy hisobotning xalqaro standartlari buxgalterlarning nazariy fikrlari uchun XX asr oxiridagi ajoyib yod-
gorlikdir” deb tarif berilgan[3]. Respublika olimlaridan N.B.Xo‘jabekov tomonidan xo‘jalik yurituvchi subyekt-
larda konsolidatsiyalashgan moliyaviy hisobot tuzishning milliy qonunchilik asosida takomillashtirish jihatlariga 
ko‘proq e’tibor qaratilgan [4]. 8-BHMS “Jamlanma moliyaviy hisobotlar va sho‘ba xo‘jalik jamiyatla-ri sarmoy-
alarini hisobga olish” standartining 4-bandiga asosan Konsolidatsiyalashgan moliyaviy hisobotlar -hisobot 
sanasidagi moliyaviy ahvolni va xo‘jalik yurituvchi jamiyatlar guruhining hisobot davri uchun moliyaviy nati-
jalarni aks ettiruvchi ko‘rsatkichlar tizimi. deb izohlanadi[5]. Konsolidatsiyalashgan moliyaviy hisobot 10-sonli 
MHXSga muvofiq ushbu guruhning moliyaviy hisoboti bo‘lib, unda Bosh korxona va uning sho‘ba korxonalar-
ining aktivlari, majburiyatlari, kapitali, daromadlari, xarajatlari va pul mablag‘lari oqimini bir jamiyatning iqtisodiy 
moliya-xo‘jalik faoliyati sifatida ushbu mablag‘lar va ularning manbalari bo‘yicha umumlashtiriladi [6]. Vaxrushina 
M.A., Melnikova L.A takilashicha Konsolidatsiyalashgan moliyaviy hisobot - bu bosh korxona hamda uning 
sho‘ba korxonalari moliyaviy hisoboti bo‘lib, go‘yo bu korxonalar yagona korxona sifatida tuzilgan [7]. Paliy V.F. 
fikricha, “yig‘ma hisobot” atamasi “Konsolidatsiyalashgan moliyaviy hisobot” atamasining to‘liq analogidir. Kon-
solidatsiyalashgan moliyaviy hisobotlar konsolidatsiyaning ushbu sohasiga (yoki “konsolidatsiya perimetri” deb 
ataladigan) kiritilgan aktsiyalar bo‘yicha dividendlarni hisoblash uchun asos sifatida korxonalarning iqtisodiy 
birikmasidan olingan guruh daromadlaridan foydalanishga imkon beradi [8].

T A D Q I Q O T  M E T O D O L O G I YA S I
O‘rganish jarayonida mavzu bo‘yicha statistik ma’lumotlar va nazariyalarni o‘rganishda mantiqiy fikrlash, 

ilmiy kuzatish, tizimli yondashuv, statistik usullar qo‘llanildi. Tahlil davomida O‘zbekiston Respublikasi Davlat 
statistika qo‘mitasining statistik ma’lumotlaridan foydalanildi.

T A H L I L  V A  N A T I J A
Korxonalarni birlashtirish deganda, alohida bir korxonaning ikkinchisiga qo‘shilishi yoki bir korxona ikkinchi 

korxonaning sof aktivlari va ishlab chiqarish faoliyati ustidan nazoratni sotib olish natijasidauzaga keladigan bir 
iqtisodiy birlikka qo‘yilishiga aytiladi. Bu, asosan, biror-bir faoliyat bilan shug‘ullanayotgan korxonaning egalari 
tomonidan ushbu korxona tarkibida bir nechta kichik mustaqil korxonalarni tashkil etishga bo‘lgan harakatidan 
kelib chiqadi. Buning natijasida soliq to‘lovlari qisqartirish yuzaga keladi.

Aksiyadorlik jamiyati korxonalarining bosh korxona nazorati ostida qo‘shilishi yuz bersa, konsolidatsi-
yalashgan moliyaviy hisobot tuziladi. Konsolidatsiyalashgan moliyaviy hisobot (konsolidatsiya inglizcha con-
solidate so‘zidan olingan bo‘lib, birlashtirmoq, mustahkamlamoq degan ma’noni anglatadi) bu yuridik jihatdan 
alohida, ammo iqtisodiy va moliyaviy tomondan o‘zaro bog‘liq ikki yoki undan ko‘p korxonalar hisobotlarini 
birlashtirishdir. Konsolidatsiyalashgan moliyaviy hisobotni umumiy - bosh va sho‘ba korxonalar guruhi sifatida 
ko‘rib chiqiladigan o‘zaro bog‘liq tashkilotlar bosh korxona hamda uning tarkibidagi sho‘ba korxonalari ning moli-
yaviy hisobotini ifoda etadi. Shu sababli, uning asosiy maqsadi ayrim jamiyatning hisobot maqsadi kabi hisobot 
davrida mulk va moliyaviy ahvolni, shuningdek hisobot davri uchun faoliyatning natijalarini ishonchli ifoda etish 
hisoblanadi. Moliyaviy hisobot bunday axborotning ichki va tashqi iste’molchilari, korxonalar egalari, bosh va 
sho‘ba korxonalari guruhi hamda kengashlar rahbarlari, uning tarkibiga kiruvchi jamiyat xodimlari, investor va 
kreditorlar, mahsulot yetkazib beruvchilar, xaridorlar, davlat, shuningdek, boshqa manfaatdor foydalanuvchilar 
uchun mo‘ljallangan. Ya’ni, konsolidatsiyalashgan moliyaviy hisobotning asosiy vazifalarini ta’riflash mumkin:

1-rasm: Konsolidatsiyalashgan moliyaviy hisobotning asosiy vazifalari1

1 Muallif tomonidan ishlab chiqilgan.

hisob siyosati guruhning hisob siyosatiga muvofiq kelmasa, bunday hollarda hisobot konsolidatsiyasi maqsad-
lari uchun korrektirovkalarni kiritish kerak.

Konsolidatsiyalashgan moliyaviy holat to‘g‘risidagi konsolidatsiyalashgan moliyaviy hisobot (KMH). Moli-
yaviy holat to‘g‘risida KMH tuzishdan oldin 5 ta bosqichda ishlar amalga oshirish maqsadga muvofiq bo‘ladi:

■ Sho‘ba korxonasi xarid sanasida va hisobot sanasida sof aktivlari qiymatini hisoblash.

■ Gudvil hisobi.

■ Nazorat qilinmaydigan qatnashish hissasini (NQQH) hisoblash.

■ Guruhning taqsimlanmaydigan foydasini hisoblash.

■ Guruhning qayta baholash rezervi (QBR).

Yuqoridagi 5-bosqichdagi hisob-kitoblar amalga oshirilgandan so‘ng umumiy qoidaga muvofiq bosh kom-
paniya va sho‘ba kompaniyalarning aktiv va majburiyatlari satrlar bo‘yicha korrektirovkalarni hisobga olgan 
holda jamlash orqali moliyaviy holat to‘g‘risida konsolidatsiyalashgan moliyaviy hisobot tuziladi.

1-jadval: Moliyaviy holat to‘g‘risida konsolidatsiyalashgan moliyaviy hisobot2

№ MHH moddalari BK ShK Guruh Izoh

1 Aylanma mablag‘lardan tashqari 
aktivlar: Gudvil - - G 2-bosqichda amalga oshirilgan hisob-kitoblar

2 Sho‘ba korxonalariga investitsiyalar B - - Chiqarib tashlanadi

3 Mulk, bino, mashina va asbob-
uskunalar B Sh B+Sh

+/- guruh ichidagi uzatishlar bilan bog‘liq 
korrektirovkalar, biznesni birlashtirishda SHK aktivlarini 
adolatli qiymati bo‘yicha qayta baholash

4 Nomoddiy aktivlar B Sh B+Sh
+/- guruh ichidagi uzatishlar bilan bog‘liq 
korrektirovkalar, biznesni birlashtirishda SHK aktivlarini 
adolatli qiymati bo‘yicha qayta baholash

5 Boshqa aylanma mablag‘lardan 
tashqari aktivlar B Sh B+Sh +/- bo‘lishi mumkin bo‘lgan korrektirovkalar

6 Joriy aktivlar:
Zahiralar B Sh B+Sh +/- bo‘lishi mumkin bo‘lgan korrektirovkalar

7 Debitorlik qarzlari B Sh B+Sh -guruh ichidagi operatsiyalar bo‘yicha qarzdorlik

8 Pul mablag‘lari B Sh B+Sh +guruh ichidagi hisob-kitoblar bo‘yicha pul mablag‘lari

9 Boshqa joriy aktivlar B Sh B+Sh +/- bo‘lishi mumkin bo‘lgan korrektirovkalar

10 Xususiy kapital:
Aksiyadorlik kapitali B Sh B Faqat B

11 Emission kapital B Sh B Faqat B

12 Qayta baholash rezerv B Sh QBR 5-bosqichdagi hisob-kitoblar

13 Taqsimlanmagan foyda B Sh TF 4-bosqichdagi hisob-kitoblar

14 Nazorat qilinmaydigan qatnashish 
hissasi - - HQQH 3-bosqichdagi hisob-kitoblar

15 Majburiyatlar B Sh B+Sh - guruh ichidagi hisob-kitoblari bo‘yicha qarzdorlik

Egalik qilish uchun 20 foizgacha bo‘lgan, boshqacha aytganda passiv investitsiyalar. Moliyaviy aktiv sifa-
tida qaraladi, bunda investor kompaniya dvidentlar ko‘rinishdagi daromadni fksiyalar haqqoniy qiymatining osh-
ishidan foyda olishni ko‘zlaydi. Hisobi 9-son IFRS bilan tartibga solinadi.

20–50 foizgacha egalik qilish uchun ushbu holatda investor o‘zining uyishgan yoki qaram kompaniya his-
oblangan investitsiya obyektlariga jiddiy ta’sir ko‘rsatish mumkinligini anglatadi. Bunday investitsiyalarni baho-
lash va hisobga olishda 28-son MHXS (IAS) Uyushgan korxonalarga investitsiyalarga asosan ulushli ishtirok 
etish uslubi qo‘llaniladi.

2 Muallif tomonidan ishlab chiqilgan.

Egalik qilish huquqi 50 foizdan ortiq – bosh kompaniyaning (BK) investitsiya obyekti, sho‘ba korxona 
(SHK) ustidan nazorat qilishga olib keladi. Gurux shakllanadi hamda bosh kompaniya 10-son MHXS (IFRS) ga 
asosan konsolidatsiyalangan hisobotni tuzadi. Ko‘pincha konsolidatsiyalangan hisobotga qo‘shimcha ravishda 
( asosan milliy regulyatorlar talablari bo‘yicha) alohida moliyaviy hisobot ham tuziladi[5]. Ushbu holatda 27-son 
MHXS (IAS) Alohida moliyaviy hisobot deb nomlanuvchi standartga amal qilishi lozim. Ulushli investitsiyalarni 
tasniflanishining shartli ko‘rinishi quyidagicha keltirishimiz mumkin.

■ Moliyaviy aktivlar Boshqa (Passiv) investitsiyalar 0% dan 20% gacha 9-son son MHXS (IFRS) dvident-
lart ko‘rinishdagi daromadlar.

■ Uyushgan kompaniyalar jiddiy ta’sir 50% 28-son MHXS (IAS) Ulushli ishtirok etish uslubi.

■ Sho‘ba kompaniyalar nazorat 100% 10-son MHXS (IFRS)- Konsolidatsiyalashgan moliyaviy hisobot 
27-son MHXS (IAS) - Alohida moliyaviy hisobot [6].

Bir kompaniya (bosh/ona) boshqasi (sho‘ba)ni sotib olayotganda yuridik jihatdan ular alohidaligicha qolav-
eradilar hamda alohida buxgalteriya hisobotini tuzishda davom etadilar. Biroq, iqtisodiy jihatdan ular yagona 
xo‘jalik yurutuvchi subyekt (guruh)dir. Hamda iqtisodiy nuqtayi nazardan ushbu birlashtirilgan biznes nimaligini 
tushunish uchun muayyan qoidalar asosida ushbu kompaniyalar guruhining konsolidatsiyalangan moliyaviy 
hisoboti tuziladi.

X U L O S A  V A  T A K L I F L A R
Xulosa qilganimizda, konsolidatsiyalashgan moliyaviy hisobotni tuzish, uni auditorlik tekshiruvidan o‘tka-

zishda auditning turdosh xizmatlariga qo‘yilgan barcha talablarni qamrab olishi va xalqaro standartlarida belgi-
langan mezonlarga rioya qilishini ta’minlash maqsadga muvofiqdir.

Investorga boshqa investorlarga qaraganda ovoz berish huquqi qancha ko‘p bo‘lsa, investitsiya obyektining 
ahamiyatli faoliyatini boshqarish imkoniyatini beruvchi mavjud huquqlari borligi ehtimolligi shunchalik yuqori 
bo‘ladi.Qolgan ovoz berish huquqlari qanchalik “tarqoq” bo‘lsa, investorda unga investitsiya obyektining ahami-
yatli faoliyatini boshqarish imkoniyatini beruvchi mavjud huquqlari borligi ehtimoli shunchalik yuqori bo‘ladi.

